ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
ՀՀ օդային տարածքով տարանցիկ օդային փոխադրումների իրականացման կարգը նախատեսված է հետևյալ հիմնական իրավական ակտերով.

· 1944թ. դեկտեմբերի 7-ի «Միջազգային քաղաքացիական ավիացիայի մասին» Չիկագոյի կոնվենցիայով և «1944 թվականի միջազգային օդային հաղորդակցությունների տրանզիտ համաձայնագրով»,

· 2007 թվականի փետրվարի 22-ի «Ավիացիայի մասին» ՀՀ օրենքով,

· ՀՀ կառավարության 2003 թվականի հուլիսի 3-ի «Հայասատանի Հանրապետության օդային տարածքի կազմակերպման կարգը հաստատելու մասին» թիվ 825-Ն որոշմամբ,

· ՀՀ կառավարության 2004 թվականի նոյեմբերի 18-ի «Քաղաքացիական օդանավով ռազմամթերքի օդային փոխադրումներ իրականացնելու կարգը հաստատելու մասին» թիվ 1582-Ն որոշմամբ,
· 2004թ. նոյեմբերին ստորագրված և նույն թվականի դեկտեմբերի 1-ից ուժի մեջ մտած «ՀՀ պաշտպանության նախարարության, ՀՀ տարածքում ՌԴ ԶՈւ ղեկավարման մարտական կառավարման խմբի և ՀՀ ԿԱ քաղաքացիական ավիացիայի գլխավոր վարչության միջև փոխգործակցության և համակարգման մասին» Համաձայնագրով:

ՀՀ կառավարության 2004 թվականի նոյեմբերի 18-ի «Քաղաքացիական օդանավով ռազմամթերքի օդային փոխադրումներ իրականացնելու կարգը հաստատելու մասին» թիվ 1582-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է մի շարք հանգամանքներով:

Նախ, ի տարբերություն ՀՀ կառավարության 2003 թվականի հուլիսի 3-ի թիվ    825-Ն որոշմամբ հաստատված կարգի 24-րդ կետի, որի 6-րդ պարբերությամբ հստակ սահմանված է, որ «եթե Հայաստանի Հանրապետության միջպետական համաձայնագրերով այլ կարգ չի նախատեսված, ապա դեպի Հայաստանի Հանրապետության օդանավակայաններ և Հայաստանի Հանրապետության օդանավակայաններից օտարերկրյա պետական օդանավերի թռիչքները, ինչպես նաև Հայաստանի Հանրապետության օդային տարածքում այդ օդանավերի տարանցիկ թռիչքներն իրականացվում են Հայաստանի Հանրապետության արտաքին գործերի նախարարության կողմից տրվող թույլտվությունների հիման վրա՝ Հայաստանի Հանրապետության պաշտպանության նախարարության և լիազորված մարմնի հետ համաձայնեցումից հետո», ՀՀ կառավարության 2004 թվականի նոյեմբերի 18-ի «Քաղաքացիական օդանավով ռազմամթերքի օդային փոխադրումներ իրականացնելու կարգը հաստատելու մասին» թիվ 1582-Ն որոշմամբ այս հարցը կարգավորված է մասնակիորեն: Մասնավորապես, նշյալ որոշմամբ հաստատված կարգի 4-րդ կետի համաձայն «Քաղաքացիական օդանավակայաններով կամ օդային տարածքով ռազմամթերքի յուրաքանչյուր փոխադրման թույլտվություն ստանալու համար ռազմամթերքը (ռազմական բեռը) առաքող կազմակերպությունը հայտ է ներկայացնում Հայաստանի Հանրապետությունում ավիացիայի և օդային տրանսպորտի բնագավառի պետական կառավարում իրականացնող լիազորված մարմին»: ՀՀ պաշտպանության նախարարության հետ համաձայնեցման մասին այստեղ խոսք չի գնում, մինչդեռ ՀՀ կառավարության 2009 թվականի նոյեմբերի 12-ի թիվ 1308-Ն որոշման համաձայն, ՀՀ պաշտպանության նախարարությունը հանդիսանում է լիցենզավորող մարմին ռազմական նշանակության արտադրանքի շրջանառության հարցում, ինչպես նաև պատասխանատվություն է կրում ՀՀ  միջազգային պարտավորություններին և ՀՀ ազգային անվտանգության շահերին այդ արտադրանքի արտահանման, ներմուծման և ՀՀ տարածքով դրա տարանցիկ փոխադրման գործարքների համապատասխանությունն ապահովելու համար:
ՀՀ կառավարության 2004 թվականի նոյեմբերի 18-ի «Քաղաքացիական օդանավով ռազմամթերքի օդային փոխադրումներ իրականացնելու կարգը հաստատելու մասին» թիվ 1582-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է նաև այն հանգամանքով, որ «ռազմամթերք» տերմինը ավելի նեղ հասկացություն է, և ՀՀ պաշտպանության նախարարությունն առաջարկում է կառավարության նշյալ որոշման ամբողջ տեքստում «ռազմամթերք» տերմինը փոխարինել «ռազմական նշանակության արտադրանք /այս տերմինն ավելի լայն իմաստով է կիրառվում, նրա հասկացությունը տրված է ՀՀ կառավարության 2009 թվականի նոյեմբերի 12-ի թիվ 1308-Ն որոշմամբ/:

Ինչ վերաբերում է նախագծի 6-րդ կետին, որը նախատեսում է լրացումներ կատարել ՀՀ կառավարության 2004 թվականի նոյեմբերի 18-ի թիվ 1582-Ն որոշման մեջ, ապա այստեղ խոսքը գնում է լիազոր մարմնի` փոխադրման թույլտվություն տալը մերժելու հիմքերի ավելացման մասին, մասնավորապես, թույլտվությունը կարող է մերժվել, եթե փոխադրման թույլտվության տրամադրումը հակասում է ՀՀ ազգային անվտանգության շահերին, ինչպես նաև եթե Միավորված ազգերի կազմակերպության կողմից տվյալ պետութուն ռազմական նշանակության արտադրանք և զինվորական անձնակազմ մատակարարելու վրա դրված է արգելք:
ՀՀ պաշտպանության նախարար
Ս. ՕՀԱՆՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ԿԱՏԱՐՎԵԼԻՔ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ

Ներկայացված որոշման նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում փոփոխություններ չեն նախատեսվում:

ՀՀ պաշտպանության նախարար
Ս. ՕՀԱՆՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՆՈՅԵՄԲԵՐԻ 18-Ի N 1582-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Ներկայացված որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՀՀ պաշտպանության նախարար

Ս. ՕՀԱՆՅԱՆ
